Gusto mo bang mag-level up?
Gusto mo bang mag-level up? Matuto at makakuha ng bagong skills? Madagdagan ang inyong experience? Kung ikaw ay interesado pakinggan ninyo ang mga sasabihin ko...

Narito ang Parish Pastoral Council for Responsible Voting ( PPCRV) para magbigay ng experience at mga bagong kaalaman tungkol sa pagiging isang responsableng botante sa pamamagitan ng iba't- iba nitong mga proyekto. 

May apat na pangunahing proyekto ang PPCRV.  Una dito ay ang VOTER'S REGISTRATION. Nilalayon ng proyektong ito na maghikayat ng mga tao,  lalo na ang mga kabataan, upang magparehistro para sa darating na eleksyon. Bakit? Dahil bawat boto ay mahalaga… hawak natin ang ating kinabukasan sa ating mga iboboto sa posisyon. 

Ikalawa, ay ang COMPLETE VOTER'S LIST CLEANSING o CVL Cleansing. Layunin nitong linisin o alisin sa Voters’ List ang mga pangalan ng taong di na dapat bumoboto gaya ng mga sumakabilang buhay na o matagal nang wala sa komunidad. Mahalagang maalis ito sa listahan ng mga boboto dahil ito ay maaaring magamit sa dayaan. 

Ikatlo, ang POLL WATCHING na naglalayong maiwasan ang katiwalian at dayaan sa araw ng eleksyon. 
Ang huli at pinakamahalaga sa lahat ay ang VOTER'S EDUCATION. Nilalayon nitong imulat ang ating isipan kung paano ba maging responsableng botante at kung ano ang mga dapat malaman ng isang botante bago, habang, at matapos ang eleksyon. Dahil ito ay mahalaga, gumagamit ito ng iba’t-ibang paraan upang mapaabot ang impormasyon sa mga botante. Una dito ay ang MASS CAMPAIGN kung saan bago ang misa ay magkakaroon ng mga maikling pagtalakay sa mga dapat malaman ng isang botante- tulad na lamang ng aking ginagawa ngayon.  Ikalawa ay ang TEXT CAMPAIGN kung saan ipinapakalat din ang impormasyon tungkol sa eleksyon sa pamamagitan ng text message. Malapit na ring gamitin ng PPCRV ang internet upang mas lalo pang makapagbahagi ng mga impormasyon sa mas nakararaming tao.
Mahalaga ang lahat ng mga proyekto ng PPCRV.  Bukod sa ito ay kapupulutan ng kaalaman, tutulungan ka pa nitong mahubog ang diwa ng bolunterismo. Kaya’t sa darating na eleksyon, wag lang basta bomoto…maglevel-up… maging angat…  tumulong sa mga proyekto ng PPCRV? Saang proyekto mo gustong mag-level up?
Text Campaign:

Gusto mo bang mag-level up? Matuto at makakuha ng bagong skills? Madagdagan ang inyong experience? Makilahok sa mga proyekto ng PPCRV. Magtanong lamang sa nagpadala sa iyo nito… Pakipasa sa iba.

